
Հաշվի առնելով «Հայաստանի էլեկտրական ցանցեր» փակ բաժնետիրական ընկերության 2013 թվականի հուլիսի 10-ի №04-ԵԲ-02/2993 գրությունը «Հայաստանի էլեկտրական ցանցեր» փակ բաժնետիրական ընկերության, «Պարսոնս Գավերնմենթ Սերվիսես Ինտեռնաշնել Ինք.» ընկերության հայաստանյան մասնաճյուղի և Հայաստանի Հանրապետության ազգային անվտանգության ծառայության (այսուհետ` Կողմեր) կողմից կազմված նոր սպառողի կամ սպառողի վերակառուցվող սպառման համակարգն էլեկտրական ցանցին միացման եռակողմ պայմանագրի վերաբերյալ և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Սահմանել, որ
1)  Հայաստանի Հանրապետության ազգային անվտանգության ծառայության 16 սպառման համակարգերն «Հայաստանի էլեկտրական ցանցեր» փակ բաժնետիրական ընկերության էլեկտրական ցանցին (այսուհետ` Էլեկտրական ցանց) միացվում են եռակողմ կնքված պայմանագրերով` Կողմերի միջև փոխհամաձայնեցված կարգով:
2) Էլեկտրական ցանցին միացման վճարները հաշվարկվում են համաձայն Հայաստանի Հանրապետության հանրային ծառայությունները կարգավորող հանձնաժողովի 2007 թվականի դեկտեմբերի 21-ի «Նոր սպառողի կամ սպառողի վերակառուցվող սպառման համակարգը էլեկտրական ցանցին միացման վճարները հաստատելու մասին» №659Ն որոշման` նվազեցնելով ավելացված արժեքի հարկի մասնաբաժինը:
3) Էլեկտրական ցանցին միացման պայմանագրերը կնքվում է սույն որոշումն ուժի մեջ մտնելու պահից ոչ ուշ, քան 10 աշխատանքային օրվա ընթացքում: 
2. «Հայաստանի էլեկտրական ցանցեր» փակ բաժնետիրական ընկերությանն ընդունել ի գիտություն, որ սույն որոշման 1-ին կետի 3-րդ ենթակետում նշված միացման պայմանագրերի կնքման օրվանից մինչև Հայաստանի Հանրապետության ազգային անվտանգության ծառայությանը էլեկտրական էներգիայի մատակարարման պայմանագրեր կնքելու առաջարկ ներկայացնելու առավելագույն ժամկետները սահմանվում են համաձայն Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի «Էլեկտրական էներգիայի մատակարարման և օգտագործման կանոնները հաստատելու մասին» №358Ն որոշման 1-ին կետով հաստատված էլեկտրական էներգիայի մատակարարման և օգտագործման կանոնների 13.5 կետի: 
3. Սույն որոշումն ուժի մեջ է մտնում ստորագրման պահից:

